
Assalamualaikum Warahmatullahi Wabarakatuh, Salam Anak yang Baik lagi Cerdik 
dan Salam Malaysia MADANI. 
 
 
Garis Panduan Peralatan dan Bahan Sokongan Pembelajaran Pendidikan Khas 
(GP PBSPPK) bagi murid berkeperluan pendidikan khas (MBPK) ini merupakan 
inisiatif Kementerian Pendidikan Malaysia (KPM) dalam usaha memberikan 
pendidikan berkualiti selaras dengan Pelan Pembangunan Pendidikan Malaysia 
(PPPM) 2013-2025. Penggunaan teknologi, peralatan dan bahan sokongan 
pendidikan khas merupakan salah satu elemen penting bagi meningkatkan potensi 
MBPK serta keberkesanan pengajaran dan pembelajaran (PdP) ke arah 
keberhasilan MBPK.   
 
Saya mengambil kesempatan ini untuk mengucapkan syabas dan tahniah kepada 
semua yang terlibat dalam penggubalan GP PBSPPK khususnya, Bahagian 
Pendidikan Khas kerana sentiasa menyahut seruan KPM untuk bersama-sama 
berganding bahu memajukan sistem pendidikan. Harapan saya, GP PBSPPK ini 
dapat membantu para pendidik serta pihak berkaitan untuk mengenal pasti jenis 
peralatan dan bahan sokongan yang bersesuaian dan relevan untuk individu MBPK 
setiap kategori.  
 
Semoga dengan terhasilnya GP PBSPPK ini dapat membantu guru mencapai 
objektif PdP yang dirancang dengan lebih berkesan dan sistematik, seterusnya 
melahirkan MBPK yang berupaya bersaing pada peringkat global selaras dengan 
Falsafah Pendidikan Kebangsaan.  
 
Sekian, terima kasih.  

Ketua Pengarah Pendidikan Malaysia  
Kementerian Pendidikan Malaysia

Assalamualaikum Warahmatullahi Wabarakatuh dan Salam Sejahtera. 
 
Bahagian Pendidikan Khas (BPKhas), KPM sentiasa berusaha memajukan 
pendidikan khas terutama bagi menyediakan kemudahan peralatan dan bahan 
sokongan pembelajaran murid berkeperluan pendidikan khas (MBPK) di Malaysia. 
Penghasilan Garis Panduan Peralatan dan Bahan Sokongan Pembelajaran 
Pendidikan Khas (GP PBSPPK) merupakan salah satu langkah yang diambil dalam 
memastikan pendidikan khas di Malaysia seiring dengan keperluan dan 
perkembangan semasa. 
 
Tujuan utama GP PBSPPK adalah sebagai panduan untuk mengenal pasti dan 
menentukan peralatan serta bahan sokongan pendidikan khas yang sesuai dan 
relevan bagi individu MBPK setiap kategori. Penghasilan GP PBSPPK telah melalui 
proses sumbang saran, penyelarasan, pemantapan dan kawalan mutu pada peringkat 
KPM yang melibatkan agensi kerajaan dan turut diwakili oleh pihak badan bukan 
kerajaan (NGO) dalam memastikan keberkesanan penggunaannya oleh semua pihak 
yang berkaitan.   
 
Setinggi-tinggi tahniah diucapkan kepada panel penggubal dan semua pihak yang 
terlibat khususnya warga kerja BPKhas atas usaha dan komitmen yang diberi dalam 
menghasilkan dokumen ini. Harapan saya, semoga GP PBSPPK akan dapat 
membantu semua pihak yang berkaitan ke arah meningkatkan kualiti pendidikan khas 
seterusnya melahirkan MBPK yang cemerlang dalam pelbagai aspek.   
 
Sekian, terima kasih. 

1.0 PENDAHULUAN 

 

Pelan Pembangunan Pendidikan Malaysia (PPPM) 2013-2025 menggariskan bahawa 

sistem pendidikan khas di Malaysia boleh dibahagikan kepada lima dimensi: 

i. pengesanan awal, intervensi dan sokongan penjagaan kesihatan; 

ii. keluwesan, kerelevanan dan kualiti kurikulum; 

iii. guru dan tenaga pakar; 

iv. infrastruktur dan kewangan; dan  

v. kesedaran dan pelibatan awam. 

 

Bawah dimensi keempat sistem tersebut (infrastruktur dan kewangan), Kementerian 

Pendidikan Malaysia (KPM) beriltizam untuk menyediakan struktur sokongan yang 

mantap dari segi bantuan teknikal, sokongan infrastruktur fizikal, dan pembiayaan 

yang mencukupi. Oleh itu, murid berkeperluan pendidikan khas (MBPK) mempunyai 

peluang yang sama rata untuk mendapat pendidikan berkualiti tinggi dan relevan. 

Selaras dengan PPPM 2013-2025, segala keperluan peralatan dan bahan 

pembelajaran MBPK di sekolah pendidikan khas (SPK), Program Pendidikan Khas 

Integrasi (PPKI) dan Program Pendidikan Inklusif (PPI) perlu ditambah baik mengikut 

perkembangan masa kini. 

Menurut Peraturan-Peraturan Pendidikan (Pendidikan Khas 2013), terdapat enam 

kategori bagi MBPK, iaitu: 

 

 

Ketidakupayaan

Pendengaran

DE 

Ketidakupayaan

Penglihatan

BL PH 

Ketidakupayaan

Fizikal

Garis Panduan Peralatan dan Bahan Sokongan Pembelajaran Pendidikan Khas (GP 

PBSPPK) ini merujuk secara spesifik kepada peralatan dan bahan sokongan 

pembelajaran.  

Menurut The U.S. Department of Health and Human Services (2015), peralatan 

teknologi bantuan adalah “alat, perkakasan, sistem atau teknologi sama ada diperoleh 

di pasaran atau yang telah diubah suai dan direka khusus bagi meningkatkan 

keupayaan orang kurang upaya (OKU) untuk berfungsi dalam kehidupan harian”.  

Penggunaan peralatan khas yang bersesuaian dapat meningkatkan keupayaan untuk 

membaca, menulis, mengingati semula, berjalan, pengekalan atau menambah baik 

postur badan, melihat, mendengar, berkomunikasi dan sebagainya.  

GP PBSPPK adalah selaras dengan hasrat KPM dalam menyediakan pendidikan 

berlandaskan kesamarataan dan pendidikan untuk semua. Perkara ini selari dengan 

Kod Amalan Pendidikan Murid Berkeperluan Khas (KPM, 2015) bahawa MBPK 

hendaklah dibekalkan peralatan khas yang mencukupi bagi membolehkan MBPK 

mengikuti PdP dengan berkesan. Kod Amalan Pendidikan Murid berkeperluan 

Pendidikan Khas (KPM, 2015) ini juga menyatakan bahawa peralatan khas yang 

dibekalkan tertakluk kepada jenis dan kategori MBPK. Teknologi sokongan dalam 

bentuk peralatan elektronik atau mekanik seperti perisian, aplikasi dan Internet dapat 

mengupayakan penggunaan teknologi secara optimum.   

 

Ketidakupayaan

Pertuturan

SD 

Ketidakupayaan

Pelbagai

MD 

Masalah

Pembelajaran

LD 

1.1 Matlamat GP PBSPPK  

 

Menjadi rujukan kepada pegawai-pegawai bahagian di KPM, jabatan pendidikan 

negeri (JPN), pejabat pendidikan daerah (PPD) dan sekolah untuk membantu 

mengenal pasti, merancang dan menyediakan peralatan serta bahan sokongan 

pembelajaran yang sesuai untuk MBPK di SPK, PPKI dan PPI serta institusi 

pendidikan yang lain.  

 

1.2 Objektif 

Secara khususnya, objektif GP PBSPPK adalah untuk:  

 

OBJEKTIF 1  

menjadi rujukan dan panduan kepada semua pihak yang berkaitan untuk: 

a) merancang serta menyediakan peralatan dan bahan sokongan 
pembelajaran kepada MBPK; 

b) menjadi panduan bagi tujuan permohonan atau perbekalan 
peralatan dan bahan sokongan pembelajaran pendidikan khas; 

c) mengenal pasti jenis peralatan dan bahan sokongan 
pembelajaran pendidikan khas yang bersesuaian; 

d) menjadi rujukan untuk mewujudkan, menaik taraf atau membuat 
peluasan program pendidikan khas; dan 

e) mengoptimumkan kos serta penggunaan peralatan dan bahan 
sokongan pembelajaran kepada MBPK. 

 

OBJEKTIF 2  

mengenal pasti dan menentukan jenis peralatan serta bahan sokongan pendidikan 
khas yang bersesuaian dengan keperluan individu MBPK bagi meningkatkan 
keupayaan dari aspek perkembangan kognitif, bahasa, pertuturan, sosial, emosi 
dan kemahiran motor. 

 

OBJEKTIF 3  

mengoptimumkan kos dan penggunaan peralatan serta bahan sokongan kepada
MBPK. 

1.3 Definisi 

 

PERALATAN   

Peralatan sokongan kendiri : peralatan untuk keperluan individu itu sendiri; dan 

Peralatan sokongan PdP : peralatan yang digunakan semasa pelaksanaan PdP.   

   

BAHAN SOKONGAN PEMBELAJARAN 
PENDIDIKAN KHAS 

Sumber yang digunakan dalam proses atau kegiatan pembelajaran bagi membantu 
meningkatkan keberkesanan PdP bagi MBPK.  
Contohnya: kad imbasan, pembaris kod Braille, glob timbul, bahan maujud dan 
sebagainya. 

 
  

1 

2 

2.0 PERANCANGAN KEPERLUAN PERALATAN DAN BAHAN 
SOKONGAN PEMBELAJARAN PENDIDIKAN KHAS 

 

Terdapat empat langkah dalam proses penyediaan peralatan, iaitu: 
 

 
 

 

PERINCIAN PROSES PENGENALPASTIAN 
1. Dilakukan dengan teliti kerana setiap MBPK adalah berbeza. 
2. Mengambil kira penilaian perkembangan domain MBPK. 
3. Penilaian atau saranan oleh pegawai profesional Multidisciplinary Team (MDT), 

ibu bapa atau penjaga diperlukan.  

PERINCIAN PROSES PEMILIHAN 
1. Menepati ciri-ciri mesra pengguna dan selamat digunakan. 
2. Mudah dipegang, dipasang dan digunakan. 
3. Membantu MBPK menjalankan aktiviti pembelajaran, kemahiran harian, riadah 

dan rekreasi. 
4. Meningkatkan daya atau sisa pendengaran dan penglihatan. 
5. Meningkatkan komunikasi MBPK. 
6. Mudah digunakan dan dikawal oleh MBPK sendiri. 

PERINCIAN PROSES LATIHAN 
1. Guru dan PPM perlu menjalani latihan asas pengendalian, penyelenggaraan 

serta penjagaan peralatan secara sistematik.  
2. Latihan asas ini harus diberi oleh pihak bertauliah. 
3. Melatih MBPK untuk menjaga, mengguna dan menyimpan peralatan tersebut. 

PERINCIAN PROSES APLIKASI 
1. Tunjuk cara pengendalian peralatan dan bahan sokongan serta penggunaannya 

secara amali perlu diberi kepada MBPK sebelum diaplikasikan dalam PdP. 
2. Penggunaan peralatan berteknologi tinggi memerlukan pengawasan dan 

bimbingan guru atau PPM bagi keselamatan MBPK. 

Guru 
mengaplikasikan 
dalam PdP secara 
optimum. 

Guru diberi latihan 
penggunaan 
peralatan dan 
bahan. 

Pemilihan 
peralatan yang 
sesuai bagi 
memenuhi 
keperluan 
penggunaan 
MBPK. 

Pihak sekolah 
mengenal pasti 
jenis peralatan 
yang diperlukan 
mengikut tahap 
dan kategori. 

LATIHAN PEMILIHAN APLIKASI PENGENAL-
PASTIAN 

3.0 PERALATAN DAN BAHAN SOKONGAN PEMBELAJARAN 
PENDIDIKAN KHAS 

 

Peralatan dan bahan sokongan pembelajaran pendidikan khas bergantung kepada 

kategori ketidakupayaan, bilangan MBPK dan program yang melibatkan ruang atau 

bilik khas.  

 

 

 

Peralatan dan Bahan 
Sokongan Pembelajaran 

K2  
(Penyediaan untuk program yang meliputi

ruang atau bilik khas) 

- Jenis, nama peralatan atau bahan 
sokongan pendidikan khas 
dinyatakan dengan spesifikasi serta 
justifikasi penggunaan bagi individu 
MBPK. 

- Norma peralatan atau bahan 
pembelajaran dinisbahkan. Contoh, 
1:1 (satu alat atau bahan untuk 
seorang MBPK). 

- Keperluan penggunaan peralatan 
berbeza dalam situasi peperiksaan 
atau pentaksiran. Contoh 2:1   
(dua alat sokongan untuk seorang 
orang MBPK).  

- Jenis, nama peralatan atau bahan 
sokongan pendidikan khas 
dinyatakan dengan spesifikasi serta 
justifikasi penyediaan bagi program 
yang meliputi kelas atau ruang bilik 
khas.  

- Norma peralatan atau bahan 
sokongan pendidikan khas bagi 
PdP yang digunakan secara 
kelompok dinisbahkan. Contoh, 1:1 
(satu alat atau bahan untuk satu 
kelas atau ruang) - (satu mesin 
embosser untuk satu ruang bilik 
resos). 

K1  
(Penyediaan untuk individu MBPK) 

Kategori Peralatan dan Bahan Sokongan Pembelajaran 

Ketidakupayaan Penglihatan 
Peralatan Sokongan Kendiri dan 
Sokongan PdP 

Masalah Pembelajaran 
Peralatan Sokongan Kendiri dan 
Sokongan PdP 

Ketidakupayaan Pendengaran 
Peralatan Sokongan Kendiri dan 
Sokongan PdP 

Ketidakupayaan Fizikal 
Peralatan Sokongan Kendiri dan 
Sokongan PdP 

Garis panduan ini boleh juga digunakan sebagai panduan 
bagi kategori: 

• Ketidakupayaan Pertuturan 
• Ketidakupayaan Pelbagai 

Berdasarkan keperluan, kesesuaian atau keadaan seseorang 
MBPK.  

PENUTUP 
 

GP PBSPPK dihasilkan sebagai panduan kepada semua pihak merancang 

penyediaan peralatan pendidikan khas dan bahan pembelajaran mengikut keperluan 

MBPK agar dapat mengikuti proses PdP dengan lebih berkesan. 

 

GP PBSPPK juga diharapkan dapat menjadi rujukan utama kepada semua pihak yang 

berkepentingan dalam mentadbir urus peralatan dan bahan sokongan pembelajaran 

pendidikan khas untuk MBPK di sekolah serta di institusi-institusi pendidikan yang lain. 

Pihak sekolah perlu memastikan semua peralatan dan bahan sokongan pembelajaran 

pendidikan khas dijaga, diperiksa dan diselenggara dengan baik agar selamat 

digunakan dan boleh bertahan lama. Sebarang perubahan penggunaan peralatan dan 

bahan sokongan pembelajaran pendidikan khas adalah tertakluk kepada keperluan 

kurikulum dan perkembangan teknologi semasa. 

SENARAI SINGKATAN  

 

AAC - Augmentative Alternative Communication 

ABP - Alat Bantuan Pendengaran  

ADHD - Attention Deficit Hyperactivity Disorder  

ALD - Assistive Listening Devices  

BTE - Behind the Ear  

CIC - Completely in the Canal  

GPS - Global Positioning System 

ITC - In the Canal  

ITE - In the Ear  

JPN - Jabatan Pendidikan Negeri 

KPM - Kementerian Pendidikan Malaysia 

MBPK - Murid Berkeperluan Pendidikan Khas 

MDT - Multidisiplinary Team  

NGO - Badan Bukan Kerajaan 

OKU - Orang Kurang Upaya 

PdP - Pengajaran dan Pembelajaran 

PE - Polietilena (plastik) 

PIAF - Picture in a Flash 

PPD - Pejabat Pendidikan Daerah 

PPI - Program Pendidikan Inklusif  

PPKI - Program Pendidikan Khas Integrasi 

PPM - Pembantu Pengurusan Murid 

PPPM - Pelan Pembangunan Pendidikan Malaysia 

RITE - Receiver in the Ear  

SPK - Sekolah Pendidikan Khas 

